
GOUVENE CUOMO ANONSE NAVET SOBWE GRATIS SOU PENENSIL ROCKAWAY
Navet H ap Ranplase Posyon Liy A ki te Andomaje nan Tanpét
MTA Pote Transpote Tren nan Rockaways sou Kamyon pou Amelyore Transpo Piblik

Foto Ak Videyo Operasyon Chajman Tren Disponib

Gouvene Andrew M. Cuomo te anonse jodi a rezidan nan Penensil Rockaway yo pral kapab itilize yon
sevis navet tren gratis apati 4 a.m. madi, 20 novanm. Metropolitan Transit Authority (MTA) a pral opere
sevis kap itilize machin sobwe ki te rantre nan Rockwaways yo sou kamyon apre vwa ki konekte yo ak
rés Quenns te andomaje nan Siklon.

Nouvo tren an ki rele H pral fonksyone chak 15 minit ant stasyon Avni Far Rockaway-Mott lan ak stasyon
Beach 90-Holland la, ak yon seri stop entémedye kap itilize yon koneksyon yo rele Hammels Wye ki pa
nomalman pa itilize pou sévis. Stasyon nan lwés Beach 90-Holland lan te sibi gwo domaj nan sistem
siyalizasyon epi pa kapab ofri sévis bay pasaje.

Tren H la pral woule ant 4 a.m. ak 1 a.m. chak jou, lap kite tan pou antretyen ak enspeksyon liy la leswa.
Kliyan Rockaways ki pran tren H la nan stasyon Avni Far Rockaway-Mott la ka itilize bis navét gratis la
dela etan pou ale nan stasyon Howard Beach sou Tren A a, kap konekte yo ak rés sistém sobwe MTA
New York City Transit.

“Ray Tren A soti Howard Beach rive Rockaways yo te detwi nét nan siklon lan, ranplase yo se yon gwo
tonton angajman,” te deklare Gouvéne Cuomo. “Pandan travay sa ap kontinye, nouvo sévis navet sa pral
ede amelyore vwayaj moun nan Rockaways yo ki toujou ap eseye soti anba efe Sandy.”

MTA New York City Transit te kreye nouvo sevis navet H la ak machin sowbwe 20 R-32 yo te chaje sou

platfom kamyon nan Ozone Park, Queens, yo travése Pon ak Tinél MTA yo Cross Bay Veterans Memorial
Bridge, epi yo remete yo sou ray nan stasyon Rockaway Park-Beach 116.

Chak machin mezire 60 pye longe epi peze 80.000 liv. Operasyon transfé a te fét pandan kat nwit. Foto
operasyon transfe a disponib nan http://flic.kr/s/aHsjCRHC7X epi videyo ak imaj natirel ki bon pou
difizyon disponib nan http://youtu.be/MwminkbnAnO.

“MTA New York City Transit te reponn ak yon kreyativite moun pa janm we pou retabli sévis pou kliyan
nan Rockaway,” te deklare Prezidan ak Direkté Egzekitif MTA Joseph J. Lhota. “Retablisman pasyél sevis
sa se yon pa enpotan pou Rockaways, men travay nou poko ap fini toutotan tren A pa rebali
konplétman.”

